
				Kaca iki wis dikorèksi
Awaké déwé sing ngentèni menawa kliwat setengah jam,
nanging wong siji waé kok ora teka.

Saiki mesiné prau lekas dilakoké terus awaké déwé alon-alon
ngabrah nang Margrita.

Ing wanci iku molai udan lan selot suwi udané kok selot deres
karo kebarengan angin banter pisan. Jalaran ombaké saiki rodok
medèni lan anginé ya banter tenan, mulané tukangé prau sing
nglakoké prauné ora wani nglenceng terus nang Margrita. Dèkné
saiki kepeksa nurut pinggiré laut, supaya bisa rodok kaling-kalingan
karo wit-witan sing nang pinggir laut kono.

